
						維基文庫，自由的圖書館

〈揚州。刺史。敦平。進封始興郡公。邑三千户賜絹九千匹。進住太保。司徒如故。履剱上殿。入朝不趨讚拜。不名固讓。帝崩。導復與庾亮等同受遺詔共〉

〈輔㓜主是爲成帝。加羽葆鼓吹班剱二十人。及石勒侵阜陵。詔加導大司馬。假黄鉞出討之。軍次江寧。帝親餞于郊。俄而賊退解。大司馬庾亮將徵〉

〈蘇峻。訪之於導。導曰。峻猜險。必不奉詔。且山藪藏疾。冝包容之固爭不從。亮遂召峻既而難作六軍敗績。導入宫侍帝。峻以導德望不敢加害。猶以〉

〈本官居巳之右峻又逼乘輿幸石頭。導爭之不得。峻日來帝前肆醜言。導深懼有不測之禍時路永匡術賈寧並說峻令殺導。盡誅大臣。更樹腹心〉

〈峻敬導不納。故永等貳於峻導使參軍𡊮躭。潜諷誘永等謀奉帝。出奔義軍。而峻衛禦甚嚴事遂不果導乃擕二子隨永奔于白石。及賊平。宗廟宫〉

〈室。並爲灰燼。温嵪議遷都豫章。三吳之豪請都。會𥡴。二。論紛紜。未有所適。導曰建康。古之金陵。舊爲帝里。又孫仲謀。劉玄德。俱言王者之宅。古之帝〉

〈王不必以豐儉移都。苟弘衛文大帛之冠。則無徃不可。若不續其麻則樂土爲虛矣。且北寇游魂伺我之隙。一旦示弱竄於蠻越。求之望實懼非良。〉

〈計今特冝鎮之以靜群情自安。由是嶠等謀並不行。導善於因事。雖無日用之益。而𡻕計有餘。時帑藏空竭。庫中惟有綀數千端。鬻之不售。而國用〉

〈不給。導患之。乃與朝賢俱制綀布單衣。於是士人翕然競服之。綀遂踊責。乃令主者出賣。端至一金其爲時所慕如此。六年冬烝。詔歸胙於導。曰無〉

〈下拜。導辭疾。不敢當。初帝㓜冲。見導每拜。又常與導書手詔。則云惶恐。言中書作詔則曰敬問於是以爲定制。自後元正。導入。帝猶爲之興焉。時大〉

〈旱。導上䟽遜位。詔曰。夫聖王御世。動合至道。運無不周。故能人倫攸叙。萬物獲冝。朕荷祖宗之重。託於王公之上。不能仰陶玄風。俯洽宇宙。亢陽踰〉

〈時。兆庶胥怨。邦之不臧。惟予一人。公體道明哲。弘猷深逺。勲格四海。翼亮三世。國典之不墜。實仲山甫補之。而猥崇謙光。引咎克讓。元首之愆。寄責〉

〈宰輔。秪增其闕。慱綜萬機。不可一日有曠。公冝遺履謙之近節。遵經國之逺略。門下速遣侍中以下敦喻。導固讓。詔累逼之。然後視事。導簡素寡欲。〉

〈倉無儲榖。衣不重帛。帝知之。給布萬匹。以供𥝠費。導有羸疾不堪朝會。帝幸其府。縱酒作樂。後令輿車入殿。其見敬如此。石季龍掠騎至歷陽。導請〉

〈出討之。加大司馬。假黄鉞中外諸軍事。置左。右長史司馬。給布萬匹。俄而賊退觧。大司馬復轉中外大都督進位太傳。又拜丞相。依漢制罷司徒官〉


〈以并之。册曰。朕夙罹不造。肆陟帝位。未堪多。難。禍亂興。公文貫九功。武經七德。外緝四海。内齊八政。天地以平。人神以和。業同伊尹。道隆姬旦。仰〉

